ՀԻՄՆԱՎՈՐՈՒՄ
[bookmark: _Hlk184306675]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk195708035]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ` Նախագիծ) համար հիմք է ընդունվել Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 
Նախագծի ընդունումը պայմանավորված է 2025 թվականին «ՀՀ կայունացման և զարգացման Եվրասիական հիմնադրամի միջոցներից ֆինանսավորվող «ՀՀ-ում COVID-19 համավարակի պատրաստվածության մակարդակի բարձրացում. կորոնավիրուսից առաջացող սպառնալիքի հայտնաբերում և արձագանքում» ծրագրի շրջանակներում շենքային պայմանների բարելավում» դրամաշնորհային ծրագրի (այսուհետ` Ծրագիր) արդյունավետ իրականացման ապահովման անհրաժեշտությամբ: 
2021 թվականի սեպտեմբերի 16-ին Հայաստանի Հանրապետության և ՀՀ Կայունացման և զարգացման Եվրասիական հիմնադրամի միջև կնքվել է «Հայաստանի Հանրապետությունում COVID-19 համաճարակային պատրաստվածության մակարդակի բարձրացում. կորոնավիրուսի կողմից ստեղծվող սպառնալիքի հայտնաբերում և արձագանքում» ծրագրի 3.0 մլն ԱՄՆ դոլարի դրամաշնորհի տրամադրման համաձայնագիր, որն ուժի մեջ է մտել 2022 թվականի հունվարի 17-ին: 
Ծրագրի շրջանակներում նախատեսվել է իրականացնել «Հիվանդությունների վերահսկման և կանխարգելման ազգային կենտրոն» ՊՈԱԿ-ի (այսուհետ` ՀՎԿԱԿ) ՀՀ Արարատի և Արմավիրի մարզային մասնաճյուղերի վերակառուցում, ինչպես նաև ՀՀ Լոռու մարզի Վանաձոր քաղաքի «Վանաձորի բժշկական կենտրոն» ՓԲԸ-ի ինֆեկցիոն կենտրոնի մասնաշենքի կառուցում և բժշկական սարքավորումներով ու ապրանքներով հագեցում: 
ՀՎԿԱԿ-ի Արմավիրի մարզային մասնաճյուղի շինարարության աշխատանքները դադարեցվեցին՝  միակողմանի լուծելով պայմանագիրը, որն էլ գտնվում էր դատական գործընթացում: Դատական գործընթացն ավարտվել է 2025 թվականի հուլիսի 21-ին՝ կնքվելով երկկողմանի հաշտության համաձայնագիր, որով շինարարության ժամկետը երկարաձգվում է ևս յոթ ամսով և շինարարության ավարտի ժամկետ է սահմանվում 2026թ. փետրվարի 28-ը: Այսպիսով, վերոնշյալ շինարարական աշխատանքները ս.թ. հուլիսի 28-ից վերսկսվել են և շինարարական աշխատանքների պայմանագրային պարտավորությունները կատարելու համար անհրաժեշտություն է առաջացել ֆինանսավորման միջոցների ապահովում: Ծրագիրն ավարտվել է 30.06.2025թ., դրամաշնորհային միջոցներն ամբողջությամբ օգտագործվել են, ուստի դրամաշնորհային համաձայնագրով սահմանված նպատակներին հասնելու և Ծրագիրն ամբողջությամբ ավարտելու և պայմանագրային պարտավորությունները կատարելու համար մնացորդային ֆինանսավորումն անհրաժեշտ է  իրականացնել ՀՀ կառավարության միջոցների հաշվին: 
ՀՎԿԱԿ-ի Արմավիրի մարզային մասնաճյուղի շինարարական աշխատանքների ավարտը նախատեսված է 2026թ. փետրվարին և ավարտելու համար անհրաժեշտ գումարը կազմում է 205,000.0 հազար ՀՀ դրամ (չկատարված աշխատանքների ընդհանուր ծավալի համար), որից շինարարական աշխատանքների պայմանագրի գումարի մնացորդը կազմում է 200,524.0 հազար ՀՀ դրամ, տեխնիկական հսկողության գումարը՝ 3,525.0 հազար ՀՀ դրամ, Հեղինակային հսկողության գումարը՝ 1,000.0 հազար ՀՀ դրամ:
2025թ. շինարարական աշխատանքների համար անհրաժեշտ գումարը կազմում է 155,000.0 հազար ՀՀ դրամ: 
Այսպիսով, անհրաժեշտ է Ծրագրի 2025 թվականի բյուջեի համաֆինանսավորման գումարն ավելացնել 155,000.0 հազար ՀՀ դրամով` ՀՀ 2025 թվականի պետական բյուջեի 1126 ծրագրի 31003. «Առողջապահական կազմակերպությունների կառուցում, վերակառուցում» միջոցառման շրջանակում իրականացվող ծախսերից, մասնավորապես ՀՀ ԱՆ «Հոգեկան առողջության պահպանման ազգային կենտրոն» ՓԲԸ-ի (շինարարի` «Գրիգորյան շին» ՍՊԸ-ի հետ պայմանագիրը լուծվում է` կազմակերպությունը սնանկ է ճանաչվել)  և «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ պոլիկլինիկայի (ՄԺԾԾ 2026-2028թթ հայտով նախատեսված չի նոր պոլիկլինիկայի կառուցում) վերակառուցման համար հատկացված միջոցներից` համապատասխանաբար 110,000.0 և 45,000.0 հազ. դրամ:
Նախագծով նախատեսված նվազեցումների մասով 2025 թվականի ընթացքում ավելացումներ չեն նախատեսվում: 
2. Ակնկալվող արդյունքը․
ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում: 
 
